
Livel: A
Plata de laur por I’ejam a usc
Témp por s’arjigné ca: 10 meniic

L’ejam a usc é parti s6 te does perts: te na proma pert ciaféise n test ladin da
li y da capi cun cater domandes da arjigné ca por la secunda pert, la
conversaziun a usc. Tla conversaziun a usc respognéise ales domandes y la
comisciun poé ciamoé Ves fa n valgénes domandes lédies lapro.

Le témp dl Baroch

Vigni epoca a sles contradiziuns y sles incoerénzes, mo dantadét le témp dl
Baroch é rich de contradiziuns esistenziales zénza soluziun. Le Baroch é sté n
témp important, culturalménter slizinént, mo problematich dal punt d’odida politich;
n’epoca dla descordia, dl'antitetica y di contras¢. An é despartis danter ligréza da
vire y dejider dla mort, danter godimént de chésc monn y orenté da passé ia en
'ater monn, danter vdia de plajéis mondans y peniténza, sensualité y religiosité,
danter normes soziales y pasciun, danter splendur dla curt y incherscimun zénza fin
do l'idila dalunc da chésc splendur. Le Baroch é desparti danter sentimént y rajun,
pasciun y dovéi, dejider y realté.

Le poet y bibliotecar Johann Jacob Wilhelm Heintze (1746-1803) € sté bun da
formulé avisa chésc dilema baroch. La dejuniun a lascé zoruch fostus tla cultura dl
Baroch: tl'opera, tla musiga stromentala, tla musiga sacra vocala, mo ince tla pitora,
che ténn n arch inforni de fantasia danter le splendur nia da arjunje dles divinités (ci
che ne podd nia ji a 6na cun la dotrina catolica rigorosa) y I'idila pastorala.

Georg Philipp Telemann, le componist pli produtif dl Baroch (y bonaménter ince de
déta la storia dla musiga) é cun slia musiga stromentala da plajéi n rapresentant
dl’ert musicala mondana.

Ince Johann Sebastian Bach & scrit trdpa musiga profana che respidléia sUa ligréza
da vire. Tl zénter dles cantates de Bach él indere le destach religius, la peniténza y
la desposiziun ala mort. ,I6 nen n’4 assa“ é le test significatif de na composiziun
musicala importanta che € ince 'emblem dl ponsé baroch: la porsona credénta nen
a assa dl monn, de chésc monn. Le dejider dla pesc eterna, la desponibilité da
arbandoné ci che é de chésta tera, végn metl en musiga sciéche na ninanana, cun
lisiréza plajora y pesc interiura. Al é na ninanana dla mort. La mort devénta na
compagna valénta, sciéche le som che scinca la pesc do n de sfadius. La musiga
pléna de confort ti pita ala porsona da ester |&€dia da dét ci che la liéia a chésta tera.

1. Cilines é pa les carateristiches dl Baroch?
2. Ciun é pa I’emblem dl ponsé baroch?
3. Ci temesc végnel pa dant tles composiziuns de Johann Sebastian Bach?

4. La musiga y i temesc umans, la musiga y la sozieté: a la musiga aldedainco
na funziun de reflesciun o critica son la situaziun umana o la sozieté?

5. Domandes lédies.



